
UEMC-Bina Puri dapat kontrak bina LCCT

MALAYSIA Airports Holdings Bhd (MAB) melantik UEMC-Bina Puri JV sebagai
kontraktor utama bagi pembinaan kompleks baru terminal penerbangan
tambang rendah (LCCT) tetap KLIA, dengan nilai kontrak RM997.227 juta.

Tempoh pembinaan selama 20 bulan, kata MAHB dalam maklumannya kepada
Bursa Malaysia hari ini.

Sementara itu, Bina Puri Holdings Bhd dalam kenyataan berasingan menyebut,
UEMC-Bina Puri JV menerima surat kelulusan kontrak berkenaan.

Pengarah Urusan Bina Puri, Senator Tan Sri Tee Hock Seng, berkata
berdasarkan projek itu, nilai projek dalam tangan semasa bagi kumpulan Bina
Puri berjumlah RM2.7 bilion. Beliau berkata nilai kontrak yang diperoleh pada
2010 kumpulan Bina Puri berjumlah RM1.51 bilion.

Kontrak LCCT dijangka menyumbang secara positif kepada perolehan
kumpulan Bina Puri bagi tahun kewangan berakhir 31 Disember, 2010.

